
ФОНД ЗА ЗДРАВСТВЕНО ОСИГУРУВАЊЕ НА МАКЕДОНИЈА

Врз основа на член 9 став 1 под б точка 3 и став 3, член 33, член 35 и член 56 став 1 
точка 3 од Законот за здравственото осигурување („Службен весник на Република 
Македонија“ број 25/2000, 34/2000, 96/2000, 50/2001, 11/2002, 31/2003, 84/2005, 37/2006, 
82/2008, 98/2008, 6/2009, 67/2009, 50/2010, 156/2010, 53/2011, 26/2012, 16/2013, 91/2013, 
187/2013, 43/2014, 44/2014, 97/2014, 112/2014 и 113/2014 ), Управниот одбор на Фондот за 
здравствено осигурување на Македонија, на седницата одржана на 4 декември 2014 
година, донесе 

ПРАВИЛНИК ЗА ИЗМЕНУВАЊЕ И ДОПОЛНУВАЊЕ НА ПРАВИЛНИКОТ ЗА 
ИНДИКАЦИИТЕ ЗА ОСТВАРУВАЊЕ НА ПРАВО НА ОРТОПЕДСКИ И ДРУГИ 

ПОМАГАЛА

Член 1
Во Правилникот за индикациите за остварување на право на ортопедски и други 

помагала („Службен весник на Република Македонија“ бр.33/2011, 66/2011, 99/2011, 
5/2012, 84/2012, 159/2012, 151/2013, 10/2014 и 113/2014), во членот 4 ставот 1 се менува и 
гласи:

„Осигуреното лице правото на ортопедско и друго помагало го остварува врз основа на 
потврда за потреба од ортопедско помагало, штo ја издава лекар специјалист од соодветна 
специјалност, освен за помагалата утврдени во член 41 став 1 точка 4 и член 43 од овој 
Правилник за кои осигуреното лице правото го остварува врз основа на потврда издадена 
од избраниот лекар по препорака на специјалист од сoодветна специјалност. За помагалата 
од член 41 став 1 точка 4 специјалистичкиот извештај или отпусното писмо со препорака 
за помагалото е потребен само при првото остварување на правото и примерокот од 
истиот се задржува од страна на избраниот лекар “

Во членот 4 ставот 2 се менува и гласи:
„За помагалата од член 43 став 1 точка 1, 2, 5,  став 2 и став 3 и член 55, на осигуреното 

лице може да му се пропишат потврди за потреба од ортопедско помагало за 180 дена со 
означен датум на потврдата соодветно за секој месец. 

Член 2
Во членот 6 став 1 по зборовите „член 28“ се додаваат зборовите „член „28-а“ и во 

членот 6 став 4 по зборовите „член 28“ се додаваат зборовите „член 28-а“.
Во членот 6 ставот 2 зборовите „и член 27“ се бришат.

Член 3
По членот 28 се додава нов член 28-а кој гласи:
„Осигурените лица со траен инвалидитет од 7 до 26 години и над 65 годишна возраст 

имаат право на електромоторна инвалидска количка - скутер со еден електромотор, 
максимална брзина од 25 км/h, минимално траење на батеријата од 2 часа со ротирачко 
седиште прилагодено за инвалидизирани лица согласно индикациите наведени во 
списокот на ортопедски помагала кој е составен дел на овој Правилник.

Правото на електромоторна инвалидска количка - скутер се остварува со Конзилијарно 
мислење издадено од Универзитетската клиника за неврологија за невролошките 
заболувања, Универзитетската клиника за ревматологија за заболувањата на сврзното 
ткиво или Универзитетската клиника за пластична хирургија за секвелите од изгореници, 



Службен весник на РМ, бр. 189 од 22.12.2014 година

2 од 25

корозии и смрзнатини. Покрај Конзилијарното мислење осигуреното лице е потребно да 
достави и специјалистички извештај од специјалист офталмолог за способност за 
управување со помагалото, специјалистички извештај од специјалист оториноларинголог 
за способност за управување на помагалото и специјалистички извештај од специјалист 
психијатар за психичката состојба за самостојно управување и вклучување во сообраќај со  
електромоторната инвалидската количка - скутер.

За потребата од електромоторна инвалидска количка – скутер наод, оценка и мислење 
дава Лекарската комисија на Фондот.

Осигурените лица кои ќе остварат право на електромоторна инвалидска количка – 
скутер имаат право и на собна инвалидска количка“.

Член 4
Во членот 41, став 1 точката 4 се менува и гласи:
„вештачка дојка, во случај на конгенитален недостаток како и по ампутација на дојка 

кај осигурено лице – жена“

Член 5
Во членот 43 став 1 точката 6 се брише.

Точката 7 станува точка 6.

Член 6
Во списокот на ортопедски и други помагала, составен дел на овој Правилник за 

ортопедските помагала вид 1 шифра 2608 во колоната „Помагалото го препишува“ се 
додава зборот „хирург“, а за помагалото вид 1, шифра 7501 во колоната „Помагалото го 
препишува“ зборот „ хирург “ се заменува со зборот „избран лекар“.

Во списокот на ортопедски и други помагала, составен дел на овој Правилник во делот 
од табелата „ОСТАНАТИ ПОМАГАЛА“, редот  за помагалото вид 1 шифра 8106 се 
брише.

Во списокот на ортопедски и други помагала, составен дел на овој Правилник во делот 
на табелата вид 5 „ЗАБОТЕХНИЧКИ И ЗАБОПРОТЕТИЧКИ СРЕДСТВА“ кај шифрите 
на помагала 110111, 110121, 110123 и 110124 во колоната „Медицинска индикација“ се 
додава МКБ 10 шифрата „К08.1-Губење на заби поради несреќа, екстракција или локална 
периодонтална болест“.

Член 7
Во табелата „Списокот на поправки на ортопедски помагала“ редот „ПОПРАВКИ НА 

ЕЛЕКТРОМОТОРНИ ИНВАЛИДСКИ КОЛИЧКИ“ се заменува со зборовите „ 
ПОПРАВКИ НА ЕЛЕКТРОМОТОРНИ ИНВАЛИДСКИ КОЛИЧКИ И 
ЕЛЕКТРОМОТОРНА ИНВАЛИДСКА КОЛИЧКА – СКУТЕР“. 

Член 8
Во списокот на ортопедски и други помагала кој е составен дел на овој Правилник, по 

делот “ИНВАЛИДСКИ КОЛИЧКИ“ се додава нов ред:

Член 9
Во списокот на ортопедски и други помагала кој е составен дел на овој Правилник,  во делот од табелата  

„ОРТОПЕДСКИ ПОМАГАЛА-ОРТОЗИ“, во видот 1 за шифрите на помагалата 2101, 2102, 2103, 2104, 2105, 
2401, 2403, 2606, 2607, 2608, 2609 и 2610 во колоната „Медицински индикации“ се вршат следните измени:

Член 10
Во Списокот на ортопедски и други помагала кој е составен дел на овој Правилник,  во делот од табелата “ОС-

ТАНАТИ ПОМАГАЛА И САНИТАРНИ СПРАВИ“, во видот 1 редовите за шифрите на помагалата 81014, 81024, 
81025 и 90100 се бришат. Во табелата на Списокот под редот со шифра 83100 се додава следнава табела:

Член 11
Овој правилник влегува во сила со денот на објавувањето во „Службен весник на 

Република  Македонија“  ќе се објави по добивањето на согласност од министерот за 
здравство, а ќе се применува од 01.01.2015 година.

Бр. 02-20500/15 Управен одбор
9 декември 2014 година Претседател,

Скопје  Елена Трпковска, с.р.


